
Contzessioni de contributus po dònnia fillu nàsciu, adotau o in afidu preadotivu in su cursu de
su  2022  e  annus  afatantis,  in  favori  de   is  nùcleus  familiaris  chi  risidint  o  movint  sa
residèntzia in is Comunus cun populatzioni prus bàscia de 3000 bividoris (a sa data de su 31
de mesi de idas 2020)

AVISU 
SA RESPONSÀBILI DE SU SERVÌTZIU 

Bista sa Delìbera de Giunta Regionali 2° 28/22 de su 09.09.2022, cun sa cali ant aprovau is Lìnnias
ghia po sa cuntzessioni de contributus po dònnia fillu nàsciu, adotau o in afidu preadotivu in su
2022 e annus afatantis, in favori e is nùcleus familiaris chi risiedint o movint sa residèntzia in is
Comunus de sa Sardigna cun populatzioni prus bàscia de 3.000 bividoris a sa data de su 31 de mesi
de idas 2020.

FAIT SCIRI 

Ca funt abertus is tèmrinis po sa presentatzioni de is  istàntzias e podint presentai rechesta de sa 
mesura is nùcleus familiaris cun is rechisius afatanti:

1. DESTINATÀRIUS E RECHISIUS DE AMMISSIONI A SU CONTRIBUTU

Is babbus e is mamas destinatàrius de su benefìtzius depint possedi is rechisius afatantis: 

1. Essi tzitadinus italianus o de unu stadu membru de s'Unioni Europeo o de una natzioni chi non
est parti  de s'Unioni Europea cun permissu de sogiornu regulari  a sa data de pubblicatzioni de
s’avisu;

2. Essi residentis in unu de is Comunus de sa Regioni Sardigna cun populatzioni prus bàscia de
3.000 bividoris a sa data de su 31 de mesi de idas  2020;

3. Ai cambiau sa residèntzia de unu comunu cun populatzioni prus arta de 3.000 bividoris a   unu
cun populatzioni prus bàscia de 3.000 bividoris e dda depint lassai, po assumancus 5 annus, cun sa
dimora  abituali,  pena  sa decadèntzia  de  su  benefìtziu  a  sa  data  chi  si  verificat  sa  càusa  de  sa
decadèntzia;

4. Tenni unu o prus fillus a càrrigu fisicamenti, nàscius in su 2022, puru in adotzioni o in afidu
preadotivu;

5. Essi cunviventi o cunvivi cun su fillu nàsciu, adotau o in afidu in s'annu 2022 e tenni fintzas
dimora  abituali  in  unu  de  is  comunus  sardus  chi  tenit  is   caraterìsticas  po  benefitziai  de  is
contributus;

6. Non ocupai in manera abusiva un'allògiu pùbblicu;

7. Essi meris de unu immòbili in su Comunu de residèntzia nou, o  ndi tenni sa disponibilidadi po
mori  de  unu  cuntratu  de  locatzioni,  comodau  o  àteru  tìtulu  ecuivalenti;  s'immòbili  depit  essi
destinau a dimora abituali po totu su perìodu de gosamentu de su benefìtziu;

8. Esercitai sa responsabilidadi genitoriali e/o sa tutela legali.

Sa carèntzia subrabènnida de unu de  is rechisius arremonaus in antis causat sa pèrdida de su
benefìtziu a sa data chi si verificat sa càusa de  decadèntzia.



2. TÈRMINIS E PRESENTATZIONI DE IS DIMANDAS

Sa dimanda de contributu  “assegnu de natalidadi” depit essi sutascrita de su babbu e de sa mamma.
In  casu  de  richeridori  ùnicu  s'at  a  depi  decrarai  de  ai  fatu  sa  rechesta  in  osservàtnzia  a  is
dispositzionis a pitzus sa responsabilidadi genitoriali. Duncas sa dimanda podit essi presentada:.

1. de su babbu o de sa mama chi esercitat sa responsabilidadi genitoriali;
2. de s’affdatàriu in casu de afidu preadotivu;
3. da su rapresentanti legali  de su babbu o de sa mamma, in casu custu siat minorenni on non
capassu;
4. de su tutori autorizau de s'Autoridadi Giuditziària a incassai is summas in favori de is minoris

Sa dimanda depit essi presentada a su Comunu de residèntzia o de residèntzia nou sigundu una de is
modalidadis afatantis:
-  posta ordinària: messi@comune.santannaarresi.ca.it 
-  posta  tzertificada:  protocollo.santannaarresi@pec.it  (chi  donat  in  automàticu  su  nùmeru  de
protocollu)
-  intregada a manu,  ponendi  sa domanda cun is  alliòngius in busta  serrada,  cun s'indicu de su
mitenti e de su destinatàriu, in sa cascita postali arrùbiia chi est in foras de su palàtziu comunali.

Po informatzionis cuntatai su Servìtziu Sotziali, su lunis, su mèrcuris e su giòbia de is 09 a is 11 a
su  nùmeru  de  telèfunu  0781/9669200  –  335/8095039  opuru  mandai  una  mail  a  s’indiritzu:
servizisociali@comune.santannaarresi.ca.it  

3. MESURA E ATRIBUTZIONI DE SU CONTRIBUTU

Su contributu si podit assumai cun àteras agevolatzionis finantziàrias chi tenint scopus  sìmbilis e
est connotu a is nùcleus  famiiaris in possessu de is rechisius de atzessu a sa mesura stabilius in
èurus 600,00 dònnia mesi po su primu fillu nàsciu e si aciungint èrurus 400 a su mesi po dònnia
àteru fillu chi avatu de su primu. Su tanti de su contrinutu est determinau a cumentzai de sa data de
nàscida de su minori o de s'inserimentu in su nùcleu familiari in su 2022 e in proportzioni a is mesis
de residèntzia efetiva po is sugetus chi movint sa residèntzia in is Comunus ogetu de  agevolatzioni.
Su contributu at a essi reconnotu puru in is annus afatantis a su 2022 e fintzas a chi su pipiu cumprit
su de cincu annus de edadi. Su contributu est cumpatìbili cun àteras mesuras, statalis o regionalis,
de sustegnu a sa natalidadi.

4. EROGATZIONI DE SU CONTRIBUTU A IS BENEFITZIÀRIUS

S'erogatzioni de s’assegno at a tenni in contu s'òrdini cronològicu de arribu de is dimandas, prèvia
averiguadura de su possessu de is rechisius de atzessu a sa mesura, chi ant a depi essi mantènnius
po cantu durat sa fruitzioni de su benefìtziu. In casu de  arricimentu de sa dimanda, su Comunu at a
donai comunicatzioni  a chini tenit deretu e provedit a acreditai s'assegnu in contu currenti bancàriu
o pastali indicau de is rechiridoris in s'atu de s'istàntzia.

